
Pentyrch 
Golwg ar ein gorffenol 

Mae hanes Pentyrch, Creigiau, Capel Llanilltern a Gwaelod y Garth wedi dod yn fyw i ni drwy 

waith haneswyr lleol. 

Yma cewch gip ar gefndir y fro a chyfle i bori ymhellach i hanes yr ardal. 

Gyda diolch arbennig i Don Llewellyn, D Barry Davies, Penri Williams a holl aelodau Pwyllgor 

Amgueddfa Cyngor Cymuned Pentyrch. 

 

 

  



Olion Cynharaf  

 

Y dystiolaeth archeolegol gynharaf yn yr ardal yw'r Gromlech yng Nghaeryrfa, Creigiau. Mae'n 

dangos fod pobl Neolithic wedi ymgartrefu yn yr ardal tua 6,000 o flynyddoedd yn ôl, tua 1,500 

o flynyddoedd cyn cyfnod Côr y Cewri. 

Cliriwyd y coedwigoedd yn yr ardal ar gyfer ffermio a magu anifeiliaid gan deuluoedd y rhai a 

gladdwyd yn y Tomenni Crwn ar ben y Garth 4000 o flynyddoedd yn ôl. 

Mae olion dwy gaer o'r Oes Haearn tua 2500 o flynyddoedd yn ôl yn Llwyndaddu a Chraig y 

Parc. 

Darganfyddwyd crochenwaith ag arfau pobl oedd yn byw yn yr ogofau yn y Garth Isaf. 

Mae olion gweithfeydd haearn y Rhufeiniaid ar ben y Garth Fach. 

Wrth gloddio yn Chwarel y Garth Isaf yn 1965 darganfuwyd darnau o waith metel o'r Oes 

Haearn. Yn eu plith oedd terret o waith efydd ac enamel cain o gyfnod canrif CC. Mae'n un o'r 

darnau harnes mwyaf a thlysaf o'r cyfnod hwn ym Mhrydain. 

 

  



Caeryrfa  

Saif Claddfa Caer yr Arfau tua 300 llath i'r gogledd o bentref. Dymaôr adeilad hynaf yn yr ardal 

ac maeôn dyddio oôr oes Neolithig tua 3,000CC. Cafodd ei adeiladu, fwy na thebyg fel claddfa i 

bennaeth lleol aôi deulu ac maeôn dystiolaeth o fywyd a marwolaeth pan oedd y cylch ym 

meddiant ffermwyr a helwyr yn yr oes gyn-geltaidd. 

 

Mae enw'r gromlech wedi achosi cryn ddadlau ymhlith haneswyr. Credir fod yr enw yn cyfeirio 

at maes y gad mewn rhyfel. Pan ddarganfuwyd esgyrn yn y gromlech efallai fod y pobl wedi 

meddwl fod y cyrff wedi eu claddu ar ôl cael eu llad mewn rhyfel. 

Hon yw'r adeilad hynaf o bell ffordd yn yr ardal ac mae'n dod o'r oes Neolithic pan ddaeth y 

ffermwyr cyntaf i fyw i'r rhan yma o'r wlad. 

 

  



Tomenni Claddu Y Garth  

Mae Tomenni Claddu y Garth yn dyddio o cyfnodau Cynnar a Chanol yr Oes Efydd - tua 

2,000CC.  

Rhestrwyd y carneddi hyn yn henebion yn rhestr Oes Cerrig ac Oes Efydd o safleoedd hynafol 

CADW. 

 

 

Mae Mynydd y Garth yn codi i uchder o mil a naw o droedfeddi uwchben lefel y môr oherwydd 

fod tomen claddu hynafol ar y pwynt uchaf. 

Mae'r Garth wedi bod yn ganolog i fywyd yr ardal ers cyn hanes. Roedd y tomenni Oes Efydd 

wedi bod yno dros 2000 o flynyddoedd cyn i'r Rhufeiniaid gyraedd. Drwy'r oesau daeth y 

mynydd yn gyrchfan i baganiaid a chrefyddwyr i chwilio am dir uchel i addoli. Dros y 

canrifoedd mae wedi cael ei ffermio a'i gloddio am fwynau.  



Oherwydd mai'r Garth yw'r mynydd uchaf yn yr ardal mae pobl drwy'r oesau wedi defnyddio'r 

mynydd am nifer o bwrpasau ac mae olion ei gweithgarwch i'w weld yn y trysorau a 

ddarganfyddwyd yno. 

 

Pen Saeth o ganol yr Oes Efydd darganfuwyd yn 2007. 

 

Darganfyddwyd y darn arian yma ymhlith nifer wedi eu gwasgaru ar y Garth. Daw'r arian o 343 

OC yn ystod teyrnasiad Constans, yr Ymerawdwr Rhufeinig Gorllewinol. Fe'i laddwyd yn 350 

OC a daeth Magnentius i deynasu. 

 

Y ffordd hynafol ar draws Y Garth 

  



Byw yn yr Ogofau  

 

Darganfyddwyd llawer o waith serameg a metel mewn ogofau ar y Garth Isaf. Maent yn creu 

darlun o bobl yn defnyddio teclynnau o bob math i gynorthwyo gyda'r gwaith o hela ac 

amddiffyn eu hunain. Yn eu plith mae teclynnau fflint o'r cyfnod Neolithic, crochenwaith o'r Oes 

Efydd a gwaith metel o'r un cyfnod ac o gychwyn y cyfnod Rhufeinig.  

 

Disgrifir y teclyn hwn o'r Oes Efydd fel bwyell palstaf. Mae'r palstaf yn ben ar declyn gyda 

phaladr hir ac yn hytrach na'i ddefnyddio fel bwyell i dorri drwy pren fe'i ddefnyddid fel cȒn neu 

i gafnu pren ac hefyd i geibio. Byddai'r paladr wedi ei fforchio a'i gadw mewn lle gan fflans 

uchel a baryn. 

 

  



Cristnogion Cynnar  

Ganwyd Sant Cadoc tua 500 OC a sefydlodd y mynachdy yn 

Llancarfan a ddylanwadodd yn fawr ar Gristnogaeth ym Morgannwg. 

Pan ddaeth i'r ardal hon efallai y gwelodd bentref bychan wedi ei leoli 

o gwmpas ffynnon. Byddai'r trigolion yn ffermio'r tir o dan 

oruchwyliaeth y pennaeth oedd yn byw yn Llwyndaddu. Ffurfiodd 

Catwg Ddoeth gell Cristnogol yn agos at y ffynnon a elwir nawr yn 

Ffynnon Catwg a gelwir y nant sy'n codi o'r ffynnon yn Nant 

Gwladus - ar ôl ei fam. 

 

 

Saint Catwg Eglwys y Plwyf  

Adeiladwyd yr eglwys presennol yn 1856. 

         

 

Mae un o'r clychau yn y 

tȐr yn dyddio 

 o tua 1560. 

 

Mae'r bedyddfaen sy'n dyddio o'r 

12ed ganrif yn cael ei arddangos 

tu ôl i ddrws wydr yng ngwaelod 

y tȐr. 

 

Carreg gwaelod croes yng 

nglôs yr eglwys. 

 

 

 

  



Capeli 
 

Roedd gan y Bedyddwyr, Annibynwyr, Calfiniaid a Wesleaid ddilynwyr yn yr ardal.   

Roedd bron pawb o gynulleidfaoedd y capeli yn siarad Cymraeg. 
 

 
Capel Bronllwyn (Annibynwyr), Pentyrch, adeiladwyd 

yn 1858. Adeiladwyd Neuadd y Pentref ar y safle yn 

1976 

 

 
Sefydlwyd Capel Taihirion ger Rhydlafar, y capel 

anghyffurfiol cyntaf yn yr ardal, yn 1760. Fel 

ñPhiladelphiaò y byddai pobl Pentyrch yn cyfeirio at y 

lle.  Erbyn tua 1829 llwyddwyd i godi adeilad newydd a 

bu'r aelodau gweithgar yn gyfrifol am sefydlu nifer o 

gapeli yn yr ardal. 

 

 
Penuel, Capel y  Bedyddwyr, Pentyrch. Fe'i adeiladwyd 

yn 1838 ac fe'i ehangwyd yn ddiweddarach i eistedd 

700 o addolwyr. Nawr mae'n weithdy offerynnau 

cerddorol. 

 

 
Capel Horeb (Methodistiaid Calfinaidd), Pentyrch, a 

adeiladwyd yn 1839 a'i ehangu yn 1863. Drwy 

Gymdeithas y Rechabites arweiniodd  Horeb yr 

ymgyrch Ddirwestol lleol. Fe'i addaswyd yn stiwdio 

recordio yn 2008. 

 
Capel Bethlehem (Annibynwyr) Gwaelod y Garth. 

Adeiladwyd yn 1832. 

 

 
Sefydlwyd yr English Mission yn 1895 i ddarparu 

gwasanaethau Saesneg i'r nifer cynyddol o'r di-

Gymraeg a ddaeth i fyw i'r ardal. Cynhaliwyd y 

gwasanaeth olaf yn 2008. 



Ffermio  

 

Cliriwyd y coedwigoedd yn yr ardal ar gyfer amaethu a chadw anifeiliaid gan deuluoedd y rhai a 

gladdwyd yn y Tomenni Crwn ar ben Mynydd y Garth dros 4000 o flynyddoedd yn ¹l. Yna buôr 

ardal o dan ddylanwad y Celtiaid a lluoedd arfog Rhufain. 

Mae daeareg yr ardal yn cynnwys brigo ochr ddeheuol y mesurau glo, llain galchfaen 

carbonifferaidd sy'n croesi o'r gogledd ddwyrain i'r de-orllewin ac ardal bach o galchfaen Oolitic 

sy'n nodweddiadol o ddeareg Bro Morgannwg. Ansawdd da y tir yn y Fro a ddenodd ffermwyr 

i'r ardal miloedd o flynyddoedd yn ¹l ac nid drwy ddamwain y sefydlwyd Castell y Mynach, y tȒ 

hynaf ac o bell ffordd y mwyaf pwysig ym Mhentyrch. 

Gellir olrhain perchnogaeth nifer o'r ffermydd yn yr ardal i deulu Hywel ap Meredith, yr 

Arglwydd Meisgyn Cymreig olaf. Fe'i orchfygwyd gan Richard de Clare yn 1246. Ond fe 

barhaodd yr Arglwyddi Cymreig i gadw eu tir ar yr amod eu bod yn cydweithio â'r Normaniaid. 

Disgrifir perchnogaeth y tir yn Manor of Pentyrch gan J.Barry Davies. Vol III No. 5 

 

  



Haearn  

Mae mwyn haearn i'w gael yn y Calchfaen 

Carbonifferaidd sy'n rhedeg o'r dwyrain i'r 

gorllewin o Rhydri i Lanhari. Mae'r trwch tenau o 

fwyn haearn o fath a elwir Haematite yn gorwedd 

mewn gwythiennau. 

Mae mwyn haearn wedi ei gloddio ers oes y 

Rhufeiniaid o bwll ar ben y Garth Fach. Yn ystod 

cyfnod o ehangu'r gwaith yn y 19eg ganrif 

gyrrwyd ceuffyrdd i mewn i ochr y bryn ac roedd 

dros 200 o bobl yn gweithio yn y twneli a'r 

siafftiau yn cloddio 600,000 tunnell o fwyn 

haearn. Daeth y gwaith i ben yn y 1930au. 
 

Y pwll mwyn haearn yn y Garth Fach. 

 

Mynediad i geuffordd a agorwyd yn 1842  

i wella mynediad i'r pwll mwyn haearn. 

 

Golygfa o geudwll enfawr yn y pwll. 

 

  



Chwareli Carreg Galch  

 

Ceunant y Taf o'r Garth yn 1907 gyda'r Garth Fach ar y 

dde ac adfeilion Gwaith Haearn Pentyrch yn y canol a 

chwareli ar y ddwy ochr. 

 

Gweithwyr Chwarel y Creigiau. Agorwyd y 

chwarel yn yr 1870au ar gyfer adeiladu dociau 

Caerdydd. 

 

Roedd yr odynau calch dolomite mewn safle amlwg 

dros ben yng Ngheunant y Taf. Buont yn cyflenwi'r 

gweithfeydd dur am dros 60 mlynedd hyd y 1970au. 

 

 

 

  



Glo  

Oherwydd y cyflenwad digonol o fwyn hearn, glo a charreg galch yn agos iawn at ei gilydd 

llewyrchodd diwydiannau yn yr ardal o'r cyfnod cynharaf. Mae'r gwythiennau o lo sy'n redeg yn 

ddwfn o dan y cymoedd glofaol yn dod i'r wyneb o gwmpas Mynydd y Garth. Mae'r cyflenwad 

yma o danwydd wedi ei gloddio am ganrifoedd.  

 

 

  



Glofeydd Cynnar  

 
Darlun o ddau bwll-cloch cyfagos yng 

Nghraig Gwilym. 

 

Canhwyllau oedd yr unig ffordd i 

oleuo'r pyllau cynnar. 

 

 
Gweddillion pwll cloch. 

 
Roedd rhesi o fulod yn cario'r glo 

i'r diwydiannau a chartrefi yng 

nghwm Taf. 

 

 

 
Map gan Yates o Lerpwl yn 1799 yn dangos pyllau glo o amgylch y Garth i'r gogledd o 

Bentyrch. 

 

  



Glofeydd  

 

Adeiladau Glofa'r Llan ar y gwaelod dde. 

Roedd y lofa yn gweithio gwythien y Brass 

and Forked tua 700 llath i mewn i'r mynydd. 

 

Dechreuodd Glofa Tyncoed weithio yn 1895 a 

gorffennodd yn ystod y Rhyfel Byd Cyntaf tua 

1915. 

 

Lladdwyd deuddeg o ddynion a bechgyn yn y 

ffrwydrad yng Nglofa'r Llan ar 6ed Rhagfyr 

1875. Roedd 300 o ddynion yn gweithio yn y 

lofa gyda 150 yn y pwll y diwrnod hwnnw. 

Fel arfer roedd y withïen Brass yn cael ei 

awyru yn dda a defnyddid golau noeth i 

weithio. Ond tarodd un o'r dynion dwll i 

mewn i ofod nwy a ruthrodd allan a ffrwydro. 

 

Y brif allanfa (yr uchaf) o lofa South Cambria 

oedd yn arwain i reilffordd llethr yn ymuno â 

man llwytho rheilffordd y Barry. 

 

  



Y Gymraeg  

Wrth ystyried ei agosrwydd at Gaerdydd, dref seisnigedig, yr 

oedd goroesiad yr iaith Gymraeg yn y plwyf yn bell i mewn iôr 

ugeinfed ganrif yn ffaith anhhygoel. Yn ôl y cyfrifiad 1901 

roedd dros 400 o drigolion yn uniaith Cymraeg. Bron hanner 

canrif yn ddiweddarach roedd dros ddau gant o siaradwyr 

Cymraeg yn y pentref uchaf yn unig. Tafodiaith y brodorion 

oedd Gwenhwysegô (iaith dwyrain Morgannwg a Gwent). Gall 

ynysoldeb y cymuned lleol fod yn un oôr rhesymau am y 

goroesiad yma. Mae dywediadau fel ñBit Rhyddoch chwi gwyr 

Pentyrchò a ñRhwng gwyr Pentyrch aôi gilyddò syôn dra 

hysbys trwy Gymru gyfan yn awgrymu mai beth da yw cadw 

llonydd iôr bobl yma! Dim byd yn ymwneud aôt iaith wrth 

gwrs oherwydd y ffaith bod y teimlad drwg yn rhywbeth oesol. 

Bu pennillion yn condemnio pobl leol yn niferus. Dyma farn 

pobl Bro Morgannwg:  

 

"Pan fo Pentyrch yn llawan 

Heb falais na chenfigan 

Fe fydd yr ieir yn nofio'r llyn 

A figys ar y ddraenen." 
 

 

Maeôr mwyafrif helaeth o enwau strydoedd a thai preifat wedi 

bod yn y famiaith. Roedd cymdeithasau fel yr óIforiaidô yn 

nhafarn y óColliersô aôr Odyddionô yn y óKingsô yn selog dros 

achos yr hen iaith. Yr oedd hen ddefodau fel y Fari Lwyd yn 

sicrhau defnydd oôr dafodiaith.  

Daeth derfyn iôr Wenhwyseg ym Mhentyrch ei hunan yn sydyn 

ï serch hynny, yng Ngwaelodygarth parhaodd y dafodiaith 

ychydig yn hirach trwy gymorth Capel Bethlehem. 

Dywedodd yr Athro adnabyddus Griffith John Williams: ñBu 

Pentyrch erioed yn enwog am ei Gymreigrwydd, am ei sêl dros 

bopeth Cymreig. Pan oedd yr ardaloedd cylchynol yn cael eu 

boddi gan fôr o Seisnigrwydd, parhaodd yr iaith yma yn hoyw 

ac yn dirf.ò Hyd at 1974 pan cymerodd Cyngor Cymuned 

Pentyrch lleôr cyngor Plwyf roedd y cofnodion yn 

ddwyieithog. 

 

 

  




